
IEB Copyright © 2017 BLAAI ASSEBLIEF OM 

 
 
 
 
 
 

NASIONALE SENIOR SERTIFIKAAT-EKSAMEN 
AANVULLINGSEKSAMEN – SEPTEMBER 2017 

 
 
 

LEWENSORIËNTERING 
GEMEENSKAPLIKE TAAK VIR ASSESSERING 

DEEL B 
 

EKSAMENNOMMER             

 
Tyd: 2 uur 70 punte 
 
 
INLEIDING 
 
Suid-Afrika en inderdaad die wêreld is in 'n stadium van snelle oorgang. Ons kan kies om 
hierdie verandering te weerstaan of om dit te verwelkom. In tye soos hierdie kan 
leierskapsbesluite ons óf vorentoe aandryf óf ons toekoms ontspoor. Reaksies op 
verandering kan rofweg in twee kategorieë beskryf word, dié wat die verandering omhels 
en lei, en dié wat probeer om deur konserwatisme* na die verlede terug te keer. In GTA A 
het jy die temas van mag en leierskap in die 21ste eeu ondersoek. In GTA B sal jy uit jou 
begrip van leierskap en mag put om te ondersoek hoe Suid-Afrikaners op hierdie snelle, 
en soms vreesaanjaende, verandering reageer. 
 
Woordelys: 
konserwatisme: verbintenis tot tradisionele waardes en idees met teenstand teen verandering 

AFDELING A KORTVRAE 
 
VRAAG 1 
 
BRON 1 
 

Suid-Afrika se regsmaatreëls om haatspraak te 
voorkom 
DEUR NOMAGUGU NYATHI & KARABO RAJUILI 
21 JUL 2017 

 
"Haatspraak lê in 'n komplekse neksus* met vryheid van uitdrukking; individuele, 
groeps- en minderheidsregte; en konsepte van waardigheid, gelykheid en veiligheid 
van die persoon." 
– verslag van die Verenigde Nasies se Opvoedkundige, Wetenskaplike en Kulturele 
Organisasie, 2015 
 
Wêreldwyd is daar 'n toename in diskriminerende en haatlike spraak in reaksie op 
verskeie sosiale en politieke uitdagings. Hoewel die meeste demokrasieë, soos Suid-
Afrika, voorsiening maak vir vryheid van uitdrukking, beperk hulle hierdie reg om 
sosiale eenheid te bevorder en ander fundamentele regte te beskerm – naamlik die reg 
op gelykheid en die reg op waardigheid. Die keuse om spraak wat buite die grense van 
beskermde spraak val te kriminaliseer, word minder algemeen toegepas. Dit is grootliks 
omdat die dreigement van kriminele aanklagte om haatspraak te voorkom, beskou 
word as direk in stryd met die vryheid van uitdrukking en ander regte. Dit word 
vererger deur die feit dat daar geen ooreengekome definisie van "haatspraak" is nie. 
 
Die Suid-Afrikaanse regering se onlangse stap om 'n wet bekend te stel om haatspraak 
te kriminaliseer, is 'n reaksie op uitbarstings van rassistiese spraak op sosiale media. Die 
bevindings van die Reconciliation Barometer-opname dui daarop dat sterk wantroue 
tussen rassegroepe steeds in Suid-Afrika voortduur. Sosialemedia-platforms is veral 
hard geslaan deur haatspraak – in 2016 het 'n plasing deur die eiendomsagent en 
privaat burger Penny Sparrow op sosiale media byvoorbeeld 'n golf van kritiek teen die 
rassistiese inhoud daarvan ontlok. In 'n Facebook-plasing het Sparrow na swart Suid-
Afrikaners wat op Nuwejaarsdag die strand besoek het as "ape" verwys. Die kwetsende 
plasing het viraal versprei en intense openbare besprekings oor haatspraak en vryheid 
van uitdrukking aan die gang gesit. Boonop is die plasing nie as 'n geïsoleerde insident 
beskou nie, maar as bewys van 'n nasie wat steeds op rassegrondslag en heerssugtige 
oortuigings verdeel is – 'n nalatenskap van die land se apartheidsverlede. 
Diskriminerende spraak in Suid-Afrika is egter nie tot ras beperk nie. Beledigings teen 
diegene in die lesbiese en gay gemeenskap en teenoor buitelanders word ook 
opgemerk. 

[Aangepas en vertaal uit: <http://www.accord.org.za/conflict-trends/south-africa-kenyas-legislative-
measures-prevent-hate-speech/> (Besoek 2 Augustus 2017)] 

 
Woordelys: 
neksus: die sentrale en belangrikste punt of plek   

1.1 Waarom word "diskriminerende en haatlike spraak" volgens Bron 1 meer 
algemeen? 
 
    
 
    (1) 
 

1.2 Wat is die twee regte wat in Bron 1 as voorbeelde gegee word wat die reg 
op vryheid van uitdrukking beperk? 

 
    
 
    (2) 

 
1.3 Waarom dink jy dat die plasing van beperkings op die reg op vryheid van 

uitdrukking sosiale eenheid sal verskaf? 
 
    
 
    
 
    (3) 
 

1.4 Gee jou begrip van die definisie van haatspraak. 
 
    
 
    (2) 
 

1.5 Gee twee redes waarom sosiale media dikwels gebruik word om 
haatspraak uit te druk. 
 
    
 
    
 
    
 
    
 
    
 
    
 
    
 
    (4) 
    [12] 

VRAAG 2 
 
BRON 2 
 
Vryheid van spraak is een van die fondamente waarop die nuwe Suid-Afrika gebou 
word. Maar nie alle spraak kan as vry beskou word nie, met party daarvan wat die 
haatskeidslyn oorsteek. Die saak met die hoogste profiel is Penny Sparrow se 
kommentaar, wat vir haar 'n boete van R150 000 meegebring het, wat swart 
plesiermakers "ape" genoem het. Die Wet op die Bevordering van Gelykheid en die 
Voorkoming van Onbillike Diskriminasie is die afgelope 16 jaar in werking en in hierdie 
geval is dit suksesvol gebruik as wapen teen 'n vorm van haatspraak.  
 
Die nuwe Haatspraakwet beskerm wel mense soos die President teen bespotting maar 
hou ook spotprenttekenaars soos Zapiro en Jerm dop. Sommige kommentators verwys 
daarna as 'n mynveld wat op 'n ontploffing afstuur, wat oortreders* in die hof kan laat 
beland op kriminele aanklagte en tyd in die tronk tot gevolg kan hê. Baie is bekommerd 
oor waar die streep getrek sal word en dat die wet doelbewus teen sekere mense 
gebruik sal word. 

[Aangepas en vertaal uit: <http://www.biznews.com/undictated/2017/01/30/hate-speech-bill-
cartoons/> (Besoek 2 Augustus 2017)] 

Woordelys: 
oortreder: 'n persoon wat die grense oorskry 
 
 
2.1 Waarom is vryheid van spraak so belangrik in die ontwikkeling van die 

nuwe Suid-Afrika? Gee twee redes. 
 
    
 
    
 
    
 
    (4) 

 
2.2 Was Penny Sparrow se boete van R150 000 na jou mening 'n toepaslike 

straf? Regverdig jou antwoord. 
 
    
 
    
 
    (3) 
 

2.3 Wat sê die outeur van die nuwe Haatspraakwet deur dit as "'n mynveld wat 
op 'n ontploffing afstuur" te beskryf? 
 
    
 
    (2) 

2.4 Watter positiewe sosiale effek dink jy kan 'n wet hê wat haatspraak 
kriminaliseer? 
 
    
 
    (2) 
 

2.5 Verduidelik in jou eie woorde die kommer wat die outeur het oor die 
voorstel om haatspraak te kriminaliseer. 
 
    
 
    
 
    (3) 

     [14] 
 
 
 
VRAAG 3 
 
BRON 3 
 

 
[Vertaal uit: <https://www.zapiro.com>] 

 
Verduidelik die sleutelboodskap agter hierdie spotprent. 

 
     
 
     
 
     
     [3] 

VRAAG 4 
 
BRON 4 
 

Voorgestelde haatspraakwet geen grap 
vir komediante nie 
NUUS / 2 NOVEMBER 2016, 11:31 / MPHATHI NXUMALO 
 
Durban – Die voormalige Ugandese diktator Idi Amin het gesê: "Daar is vryheid van 
spraak, maar ek kan nie vryheid ná spraak waarborg nie." Om grappe te vertel kan dalk 
nie snaaks wees vir komediante as 'n voorgestelde regeringswet die wetboeke haal nie. 
 
"Ons weet dat hierdie wet op sigself dalk nie rassisme en ander onverdraagsaamhede 
sal beëindig nie, maar dit sal 'n instrument skep om diegene wat hulle daaraan skuldig 
maak regsaanspreeklik te hou," het die Minister van Justisie, mnr. Masutha, gesê. 
 
Komediant Masood Boomgard het gesê hy vind dit "geweldig beperkend vir alle 
komediante indien dit gebeur. Maar ek is nie seker of regulering die pad is om te volg 
nie. Op 'n manier is die bedryf selfregulerend. Komediante wat kies om haat te saai, 
word nie deur promotors bespreek nie en word van die verhoog afgehou." 
 
Komediant John Vlismas het nie doekies omgedraai nie: "'n Groep burgers wat 
byeenkom en kies om hul ongeloof op te hef in belang daarvan om deur kuns vermaak 
te word, moet op 'n veilige plek wees om te verken, uit te lok, uit te daag en te 
debatteer. Satire is uiteraard 'n uittartende* kunsvorm en het nog altyd aan mag die 
waarheid vertel. Kuns moet die lewe weerspieël en soms 'n donker pad loop om dit te 
doen. Deur dit te verban of kunstenaars in die tronk te gooi, sal jy dialoog in 'n 
eentonige monoloog verander." 
 
Komediant Carvin Goldstone het gesê komedie is op vooroordeel in Suid-Afrika 
gebaseer en waar daar baie vooroordeel was, het dit komediante baie materiaal gegee 
om mee te werk. Dit het egter nie beteken dat komediante kon doen en sê wat hulle 
wil nie. "Dit kan nie gedwonge wees en mense seermaak in die naam van kuns nie," het 
hy gesê en bygevoeg dat hy nie teen 'n wet is wat haatspraak reël nie. "Mense moet 
aanspreeklik gehou word." 

[Aangepas en vertaal uit: <https://www.iol.co.za/dailynews/news/proposed-hate-speech-bill-no-
joke-to-comedians-2086019> (Besoek 19 Augustus 2017)] 

Woordelys: 
uittartend: veroorsaak woede of 'n ander sterk reaksie 
 
 
4.1 Wat het die Ugandese diktator Idi Amin bedoel toe hy gesê het "Daar is 

vryheid van spraak, maar ek kan nie vryheid ná spraak waarborg nie"? 
 
    
 
    (2) 

4.2 Stem jy saam met Masood Boomgard se standpunt dat die komediebedryf 
op 'n manier selfregulerend is? Verduidelik. 
 
    
 
    (2) 
 

4.3 Wat bedoel John Vlismas wanneer hy sê satire vertel "aan mag die 
waarheid"? 
 
    
 
    (2) 
 

4.4 Carvin Goldstone sê dat "komedie op vooroordeel ... gebaseer is." Gee 'n 
voorbeeld van hoe 'n komediant vooroordeel kan gebruik om mense te laat 
lag. 
 
    
 
    (2) 

     [8] 

VRAAG 5 
 
BRON 5 
 

KUNS EN ONTWERP 

Kunstenaars in die spervuur terwyl hulle die perke van vryheid van 
uitdrukking toets 
Stefanie Jason 11 Nov 2014 12:59 

 

"Die rol van die kunstenaar was nog altyd om debat te ontlok en om kwessies vir 
bespreking te opper – selfs moeilikes," sê Peter Rorvik, die sekretaris-generaal van Arterial 
Network. "[En] die funksie van die kunstenaar was om verandering te bewerkstellig." 
 

Maar meer onlangs het polemiek Suid-Afrikaanse kunstenaars oorweldig, byvoorbeeld 
Brett Bailey, wie se Exhibit B-vertoning, wat swart akteurs gebruik het om Europese 
kolonialisme uit te lig, in September in Londen gestaak is na vurige antirassistiese 
betogings. 
 

"Exhibit B het beslis 'n teer snaar aangeraak en die behoefte aan voortdurende debat oor 
rassisme en die geskiedenis beklemtoon," sê Rorvik. "Maar hoewel stemme wat beswaar 
maak die reg het om nie die werk te sien nie, het hulle nie die reg om 'n sluiting af te 
dwing nie." 
 

In 'n ander geval in moderne Suid-Afrika waar die vryheid van uitdrukking van kunstenaars 
uitgedaag is, is Brett Murray se The Spear, 'n skildery van president Jacob Zuma met 
ontblote genitalieë, deur twee aanvallers geskend. Rorvik voer aan dat "die rol van 
kunstenaars as agente van verandering gevier moet word, nie aangekla nie". 
 

Kunstenaar Sue Williamson sê dat "indien kuns uittartend is, dit oorweeg, bespreek, 
ontleed, gekritiseer of gevier moet word, maar nooit vermy moet word nie". 

[Aangepas en vertaal uit: <https://mg.co.za/article/2014-11-11-arts-high-price-for-freedom-of-
expression> (Besoek 19 Augustus 2017)] 

 
5.1 Waarom dink jy sê Sue Williamson dat uittartende kuns nooit vermy moet 

word nie? 
 
    
 
    (2)  

5.2 Hoe dink jy het kuns die vermoë om "verandering te bewerkstellig"? 
 
    
 
    (1) 

     [3] 
 

40 punte 

AFDELING B BEREDENEERDE OPSTEL  
 
Die vorige vyf vrae het die spanning van vryheid van uitdrukking en haatspraak 
ondersoek. Die Suid-Afrikaanse regering het wetgewing* (die Haatspraakwet) 
opgestel om haatspraak te ontmoedig deur dit 'n misdaad te maak. Baie mense 
het twyfel oor hierdie wet uitgespreek deur te verwys na die impak wat dit op hul 
grondwetlike reg op vryheid van uitdrukking sal hê en die sluiting van ruimtes vir 
dialoog. Ander het gewys op die belangrikheid van die Haatspraakwet se 
potensiaal om haatspraak te ontmoedig ten einde sosiale eenheid in Suid-Afrika te 
bevorder. 
Woordelys: 
wetgewing: wette van 'n land 
 
 
Hieronder is 'n keur van verskillende menings oor die verband tussen kuns 
en vryheid van uitdrukking. Lees hierdie uittreksels deur en beantwoord die 
opstelvraag wat volg. 
 
Kunstenaars en vermakers speel 'n groot rol om mense in die samelewing te help om 
sekere sosiopolitieke kwessies waarmee hulle dalk nie saamstem nie, te hanteer. Hulle 
kan help om optrede deur die publiek te inspireer wat kan help om verandering te 
genereer wat sosiale ongeregtighede sal herstel. 

[Vertaal uit: <http://www.perdeby.co.za/sections/entertainment/3579-artistic-freedom-what-are-the-
limitations> (Besoek 2 Augustus 2017)] 

 
Persoonlik hou ek glad nie van onkreatiewe, doelbewus kontroversiële kuns wat bloot 
uittartend* is en nie waarlik stof tot nadenke bied nie. Kuns is nie bedoel om bloot 
kontroversieel te wees nie. Dit is bedoel om kreatiwiteit saam te bind met inhoud wat 
tot nadenke stem. 

[Vertaal uit: <https://rationalstandard.com/cape-party-fk-white-people/> (Besoek 2 Augustus 2017)] 
Woordelys: 
uittartend: veroorsaak woede of 'n sterk reaksie 
 
 
In 'n nuwe generasie van leiers in die politiek, die media en die regering sien ek 'n 
onvermoë of onwilligheid om die idees waarvan jy verskil, te debatteer. Dit is asof die 
idee of die gedagte self moet sterf. Al wat dit sal doen, is om 'n toenemende dempende 
effek te hê en die groot besprekings oor die verlede en die toekoms wat ons het na die 
beperkings van ons onderskeie ruimtes te neem wanneer dit wat ons samelewing nodig 
het die openlike bespreking van hierdie menings is. 

[Aangepas en vertaal uit: <https://www.dailymaverick.co.za/opinionista/2017-03-23-on-helen-zille-
colonialism-and-free-speech-and-ferial-haffajee/#.WZCZN3cjFo4> (Besoek 2 Augustus 2017)] 

VRAAG 6 
 
"Kuns, teater en komedie speel 'n unieke rol om die samelewing te verander 
en moet dus uitgesluit word van wette wat oor haatspraak handel." 
 
In watter mate stem jy saam met die stelling hierbo? Beantwoord hierdie vraag in 
'n opstel van tussen 500 en 600 woorde. 

 [30] 
 

30 punte 

 
     Totaal: 70 punte 


